
Россияса стрӧитчан, оланін да коммунальнӧй овмӧс министрӧс вежысь Никита Стасишин донъяліс Сыктывкарса стрӧитчан комплекс сӧвмӧдан позянлунъяссӧ
Кӧч тӧлысь 17 лунӧ Коми юркарӧ удж серти воліс Россияса стрӧитчан, оланін да коммунальнӧй овмӧс министрӧс вежысь Никита Стасишин. Волӧмлӧн медшӧр могыс – тӧдмасьны, кыдзи сӧвмӧ республикаын оланін стрӧитӧм. 
Удж серти волігӧн сійӧ медводз тӧдмасис Сыктывкар сӧвмӧдан проектъясӧн. Коми Республикаса Веськӧдлан котырӧн Юрнуӧдысьӧс Медводдза вежысь Игорь Булатовкӧд да Коми Республикаса стрӧитчан, оланін да коммунальнӧй овмӧс министр Игорь Кузьмичевкӧд аддзысьлігӧн Никита Стасишинлы вӧлі петкӧдлӧма мутасъяс комплекснӧя сӧвмӧдан ӧткымын проект.
Проектъяс петкӧдлӧм бӧрын Никита Стасишин воліс карсӧ перспективнӧя сӧвмӧдан площадкаяс вылӧ, тӧдмасис сійӧн, кыдзи збыльмӧдсьӧ  «Оланін да карса гӧгӧртас» национальнӧй проект да аварийнӧй оланінысь йӧзӧс мӧд оланінӧ овмӧдӧм.
Россияса стрӧитчан, оланін да коммунальнӧй овмӧс министрӧс вежысь воліс кар шӧрӧ. Оплеснин улича, Октябр шӧртуй да Катаев улича костын матӧ 8 гектар вылын кыпӧдасны оланін комплекс.
Уджтаслӧн мӧд пунктӧн лои «Югыд Чой» медико-социальнӧй кластер, кутшӧмӧс артавсьӧ лӧсьӧдны юркарса Човъю микрорайонын. Проект серти 45 гектар вылын лоӧны йӧзлысь дзоньвидзалун видзан объектъяс, олан керкаяс, Национальнӧй театр, вузасян-гажӧдчан зона, пода набережнӧй, гӧстиничнӧй комплекс да инфраструктураса мукӧд объект.
Удж серти волӧмыс помасис регионса стрӧитчысьяскӧд да банкъяс петкӧдлысьяскӧд аддзысьлӧмӧн. Сӧвещаниеӧ пырӧдчысьяс сёрнитісны инфраструктураса сьӧмкуд кредитъяс сетӧм йылысь. Наӧн вӧдитчӧмыс сетас позянлун могмӧдны мутасъяс комплекснӧя сӧвмӧдан аскиа площадкаяссӧ инженернӧй, транспортнӧй да социальнӧй инфраструктураӧн.
«Регионлӧн ыджыд позянлунъяс. Коми Республикаса Юралысьлӧн команда вӧдитчӧ отсӧг сетан став меранас, мый эм ӧні федеральнӧй тшупӧдын. Мутасын колӧ ёнджыка сӧвмӧдны да пыртны уджӧ ипотека уджтасъяс, медводз 6 % ставка серти семейнӧй ипотека семьяяслы, кодъяслӧн кагаыс чужис 2018 вося тӧвшӧр тӧлысь 1 лун бӧрын», - пасйис стрӧитчысьяскӧд аддзысьлӧм дырйи Никита Стасишин.
«Тӧдчана, мый ми места вылын вермим ӧтлаын видзӧдлыны мутас комплекснӧя сӧвмӧдан площадкаяс, кыпӧдны сёрни стрӧитчан комплекслы отсалан да сійӧс сӧвмӧдан выль инструментъясӧн вӧдитчӧм йылысь, кутшӧмъяслӧн мог – оланін стрӧитӧмлысь да вӧдитчӧмӧ пыртӧмлысь йӧрышъяс содтӧм, мый арталӧма Россияса стрӧитчан министерствоӧн 2021-2022 вояс вылӧ, - пасйис Коми Республикаса Веськӧдлан котырӧн Юрнуӧдысьӧс Медводдза вежысь Игорь Булатов. - И, дерт, пырся дӧзьӧр улын федеральнӧй уджтасъясӧ, кутшӧмъяс йитчӧмаӧсь оланін стрӧитӧмкӧд да аварийнӧй керкаясысь олысьясӧс мӧдлаӧ вуджӧдӧмкӧд, Коми Республикалӧн паськыдджыка пырӧдчӧм».

Замминистра строительства и ЖКХ России Никита Стасишин оценил перспективы развития строительного комплекса Сыктывкара
Столицу Коми 17 сентября посетил с рабочим визитом заместитель министра строительства и ЖКХ России Никита Стасишин. Основная цель поездки – ознакомиться с тем, как развивается жилищное строительство на территории республики.
Первым пунктом рабочей поездки стала визуальная презентация проектов развития города Сыктывкара. В ходе рабочей встречи с Первым заместителем Председателя Правительства Республики Коми Игорем Булатовым и министром строительства и ЖКХ Коми Игорем Кузьмичевым Никите Стасишину был представлен ряд проектов комплексного освоения территорий.
После презентации проектов Никита Стасишин посетил площадки перспективного развития города, ознакомился с тем, как проходит реализация национального проекта «Жилье и городская среда» и расселение аварийного жилья.
Сначала замминистра строительства и ЖКХ России посетил центр города. В пределах улицы Оплеснина, Октябрьского проспекта и улицы Катаева на площади почти в 8 гектар должен появиться жилищный комплекс.
Вторым пунктом программы стал медико-социальный кластер «Югыд-Чой», планируемый в столичном микрорайоне Човью. По проекту на территории площадью 45 гектаров будут размещаться объекты здравоохранения, жилые дома, Национальный театр, торгово-развлекательная зона, пешеходная набережная, гостиничный комплекс и другие инфраструктурные объекты.
Завершилась рабочая поездка встречей с региональными застройщиками и представителями банков. Участники совещания обсудили условия предоставления инфраструктурных бюджетных кредитов. Их использование поможет обеспечить будущие площадки комплексного освоения территорий инженерной, транспортной и социальной инфраструктурой.
«У региона большой потенциал. Все меры поддержки, которые есть сейчас на федеральном уровне, командой Главы Республики Коми используются. Необходимо более плотно заниматься развитием и внедрением ипотечных программ на территории, в первую очередь семейной ипотеки по ставке 6 % для семей, у которых ребенок родился после 1 января 2018 года», - отметил в ходе рабочей встречи с застройщиками Никита Стасишин.
«Важно, что мы на месте смогли совместно проинспектировать площадки комплексного развития территории, поднять тему применения новых инструментов поддержки и развития строительного комплекса, нацеленного на увеличение объемов строительства и ввода жилья, которые сформированы министерством строительства России в 2021 и 2022 годах, - отметил Первый заместитель председателя Правительства Республики Коми Игорь Булатов. – И, конечно, на постоянном контроле остается расширение участия Республики Коми в федеральных программах, связанных со строительством жилья и расселением аварийного».
